
				এই পাতাটির মুদ্রণ সংশোধন করা প্রয়োজন। 
আষাঢ়, ১৩২০ ৷৷ প্রেমচান্দ রায়চাদ । ᎩᏓ Ꮚ: "
১৮৬৫ খৃষ্টাব্দ পর্যন্ত ৫ বৎসরে বোম্বাই অঞ্চলে তুলার ব্যবসায়ে গড়ে বার্ষিক ১৩ কোটী টাকা আমদানী হয়। এই আকস্মিক অভু্যদয়ে বোম্বাই প্রদেশে ব্যাঙ্ক হইতে ইট টালির কারখানা পর্যন্ত বহুবিধ ব্যবসায় প্রতিষ্ঠিত হইল। তুলার ব্যবসায়ে আশাতিরিক্ত অর্থ লাভ করিয়া প্রাচুর্য্যপ্রহৃষ্ট ব্যবসায়ীরা কিরূপে টাকা খাটাইবেন, তাহাই ভাবিয়া বিব্রত হইতে লাগিলেন। তঁহারা বুঝিলেন, ব্যবসায় করিতে হইলে ব্যাঙ্ক না বসাইলে চলিবে না। সেই জন্য ১৮৬৩ খৃষ্টাব্দে ৫০ লক্ষ টাকা মূলধন লইয়া এসিয়াটিক ব্যাঙ্ক সংস্থাপিত হইল। প্রেমচাঁদ তাহার প্রধান দালাল নিযুক্ত হইলেন। এক বৎসরের মধ্যে ব্যাঙ্কের মূলধন দ্বিগুণ করিতে হইল। সুযোগ বুঝিয়া ব্যাঙ্ক অব বোম্বাইও মূলধন ৫২ লক্ষ হইতে ১০৪ লক্ষে পরিণত করিলেন। কিন্তু ব্যাঙ্কের পুরাতন কার্য্যাধ্যক্ষ অবসর লওয়ায় যিনি কার্য্যাধ্যক্ষ নিযুক্ত হইলেন, তিনি এই বাজারে মাথা ঠিক রাখিতে না পারিয়া স্বয়ং ফাটকাওয়াল DBDD DuBBD S BBBDBB BDBKKKLBDL BBD DDS DBg BDBDD DDD যে সকল যৌথ কারবার প্রতিষ্ঠিত হয়, সে সকলের মোট মূলধন৷ ২৯০ 1৬কোটী টাকা ; এবং অংশের মুল্য গড়ে শতকরা ১২৭ টাকা বাড়িয়া গেল! প্রেমচাঁদের সাহায্য ব্যতীত কোন কোম্পানীই সাফল্য লাভ করিত না । প্রেমচান্দই বোম্বাইয়ের ব্যবসায়ে এই অতর্কিত পরিবর্তনের কারণ ।
তখন প্রেমচাঁদের প্রতিপত্তি এতই অধিক যে, ১৮৬৬ খৃষ্টাব্দে নিয়োজিত । কমিটী বলিয়াছেন, এসিয়াটিক ব্যাঙ্ক ও বোম্বাই ব্যাঙ্ক সাধারণ্যে তঁহারই বলিয়া বিবেচিত হইত। তিনি যে কেবল আপনি যখনই ইচ্ছা ব্যাঙ্ক হইতে টাকা পাইতেন, তাহাই নহে; পরস্তু তঁহার সুপারিশে যে কেহ ব্যাঙ্ক হইতে दिनों अiभीएन कि १श्gड १ोंब्रिड ।
১৮৬৫ খৃষ্টাব্দের মার্চ মাসে আমেরিকার যুক্তপ্রদেশের দক্ষিণাংশের প্রধান সেনাপতি লি যুদ্ধে পরাজিত হইয়া আত্মসমৰ্পণ করিলে বোম্বাইবাসীর সুখস্বপ্ন ভঙ্গ হইল। তুলার দর সহসা পড়িয়া গেল ; ফাটকায়ালারা । প্রমাদ গণিলেন। কিন্তু তখন আর উপায় নাই। সার জর্জ বার্ডউড । লিখিয়াছেন, যখন বোম্বাই সহরে লির আত্মসমর্পণ-সংবাদ আসিল, তখন প্রেমচাঁদ এবং কয়জন য়ুরোপীয় ও ভারতবাসী কার্য্যব্যাপদেশে এক স্থানে সমবেত। সর্ব্বনাশের সংবাদ পাইয়া প্রেমচাঁদ প্রশান্তভাবে সার জর্জকে বলিলেন, “আমাকে আবার নূতন করিয়া জীবনসংগ্রাম আরম্ভ করিতে

